
BESERING AAN DIENS: 
VERGOEDING 

Bron – 2017/02/20: (http://www.afriklok.co.za/wp-content/uploads/2013/09/Besering-aan-
Diens-Vergoeding.pdf)  

 
Die berekening van 'n werker se vergoeding vir 'n tydperk wat hy weens 'n besering van 
diens van die werk afwesig was, word gedoen in ooreenstemming met die bepalings 
van die Wet.  
 
Betaling ten opsigte van Besering aan Diens is van toepassing waar ‘n werker ongeskik 
is vir werk vir ‘n tydperk langer as drie (3) dae en minder as twaalf (12) maande. 

Elke individuele geval kan na 12 maande hersien word en uitgebrei word vir ‘n verdere 
twaalf (12) maande, waarna die werker permanent ongeskik verklaar kan word vir werk.  
 
‘n Werker sal op sy betaalstrokie vergoed word vir 75% van sy normale vergoeding 

tydens besering aan diens. Die afwesige dae sal as "Onbetaald" op die 
Bywoningsverslag wys, maar wanneer die betaalstrokie geskep word, sal die werker 
wel vergoed word vir 75% van sy normale vergoeding. Die werker sal ook vir openbare 
vakansiedae vergoed word teen 75% van sy normale tarief.  

 
Die werkgewer is volgens Wet aanspreeklik om die werker vir ‘n periode van drie (3) 
maande te vergoed vir Besering aan Diens. Na afloop van die drie maande periode, is 
werkgewers geregtig om aansoek te doen vir terugbetaling vanaf die 
Ongevallekommissaris. Daar word van die werkgewer vereis om binne sewe (7) dae 
nadat hy kennis geneem het van die ongeluk die Ongevallekommissaris te verwittig. 

